Ќонуни Љумњурии Тољикистон

Дар бораи иљора дар Љумњурии Тољикистон

(АШОРТ с.1990, №24, м. 415; АМОЉТ с.1995, №22, м.268; АМОЉТ с.2004, №12.ќ.1, м.692)

ФАСЛИ 1. ИЉОРА

Ќоидањои умумї дар бораи иљора

Моддаи 1. Иљора

Иљора ба маќсади зиёд намудани истењсоли мањсулот, баланд бардоштани њосилнокии мењнат ва дар ин асос бењтар намудани зиндагии мардум ташкил меёбад.

Иљора дар асоси шартнома ба мўњлати муайян бо подош ихтиёрдорї ва истифода кардани замин, дигар захирањои табиї, корхонахо (иттињодияњо) ва комплексњои дигари молу мулк, инчунин дигар хел амволе мебошад, ки ба иљоракор барои мустаќилона пеш бурдани фаъолияти хољагї ва ё дигар фаъолияташ зарур аст.

Моддаи 2. Ќонунњои оиди иљора

Муносибатњои иљоравиро дар ЉШС Тољикистон Ќонуни мазкур ва дигар актњои ќонунии ЉШС Тољикистон танзим менамоянд.

Моддаи 3. Соња ва объектњои иљора

Иљора дар њамаи соњањои халќ иљозат дода мешавад ва нисбати молу мулки тамоми шаклу намудњои моликият истифода шуда метавонад.
Ба иљора инњоро додан мумкин аст:

а) замин ва дигар захирахои табиї;

б) корхонахо (иттиходияхо), ташкилотхо, воњидњои таркиби иттињодияхо, истењсолот, цехњо ва дигар coњaњoи корхонаю ташкилотњо, хамчунин комплексњои ягонаи  молу мулки фондњои истсњсолї ва дигар сарватњо;

в) биноњои алоњида, иншоот, таљњизот, воситањои наќлиёт, асбобу анљом, дигар сарватњои моддї.

Ќонуни ЉШС Тољикистон намудњои (гypўњњои) корхонањо (иттињодияњо), ташкилотхо ва намудхои амволсро, ки ба иљора дода намешаванд, муќаррар мскунад.

Моддаи 4. Иљорадењон

Мулкдор молу мулкашро аз љумла ба шахсони юридикї ва воќеии хориљї иљора дода метавонад. Дар мавриди моликияти давлатї бошад, ин њуќуќ влбаста ба шакли моликият ба маќомоти идораи амволи давлатї ва маќомоти њокимияти давлатии мањалњо  дода шудааст. Корхонањои давлатї, ташкилотњои кооперативї, љамъиятї ва дигар ташкилотњо  њуќуќ доранд, ки комплексњои молу мулк, биноњои алоњида, иншоот, таљњизот ва дигар сарватњои моддиро, ки дар ихтиёри пурраи хољагї ва ё идораи оперативии онњо мебошад, ба иљора дињанд ва мулкдорро аз ин њатман воќиф гардонанд.  (ќљт 04.11.95, №126)

Молу мулкро мулкдор, аз љумла шахсон ва гражданинњои юридикии хориљї ба иљора дода мставонанд. Органу ташкилотњое низ иљорадењ шуда мставонанд, ки мулкдор онњоро барои ба иљора додани амвол ваколатдор кардааст. Корхонахои давлатї, ташкилотњои кооперативї, љамъиятї ва дигар ташкилотњо њукуќ доранд, ки комплсксњои молу мулк, биноњои алоњида, иншоот, таљњизот ва дигар сарватњои моддиро, ки дар ихтиёрдории пурраи хољагї ё идораи таъљилии онхо мебошанд, ба иљора диханд. 
Замин ва дигар захирахои табииро Маљлисњои вакилони халќи дахлдор ба иљора медињанд, аз љумла дар асоси озмун. (ќљт 04.11.95, №126)
Колхозу совхозњо ва корхонањои дигари хољагии ќишлоќ заминњои ба ихтиёри худ гирифтаро метавонанд мустаќилона ба иљора дињанд.

Моддаи 5. Иљорагирон

Шахсони юридикї ва шањрвандони Љумњурии Тољикистон, корхонањои муштарак, иттињодияњо ва ташкилотњои байналхалќї бо иштироки шахсони њуќуќии ватанї ва хориљї, њамчунин давлатњои хориљї, ташкилотњои байналхалќї, шахсони њуќуќї ва воќеї иљорагир буда метавонанд. (ќљт 04.11.95, №126)

Модда 6. Иттињодияњои иљорагирон

Иљорагирон њукуќ доранд, ки ихтиёрї  ассоциация, иттифоќњо, консорциумњо, концсрнњо ва дигар иттињодияњо барпо карда, фаъолияти онњоро бо пул таъмин намоянд, аз онњо мувофиќи оиннома озодона бароянд, ба ин иттињодияњо, ќатъи назар аз шакли моликияти истењсолоташон, њар як коллектив ва гражданин дохил шуда метавонад. Иљорагирон дар навбати худ хуќуќ доранд бо ризоияти иттињодияњо ба њар яки онњо дохил шаванд.

Моддаи 7. Шартномаи иљора

 Шартномаи байни иљорагиру иљорадењ њуљљати асосис мебошад, ки муносибати байни онњоро танзим мскунад. Он дар асоси нхтиёрй ва баробарњукуњии пурраи тарафњо имзо карда мешавад.

 Шартномаи иљора инњоро псшбинї мекунад: таркибу арзиши молу мулки ба иљора додашаванда, андозаи иљорапулї, муњлати иљора, таќсими вазифањои тарафхо дар бобати пурра барќарор ва таъмир кардани молу мулки иљоравї, вазифаи иљорадењ дар xycycи ба иљорагир додани амвол дар њолате, ки ба шартњои шартнома мувофиќ бошанд. Вазифаи иљорагир дар бобати мувофиќи талаботи шapтнома истифода бурдани молу мулк, масьулияти иљорагиp дар 6ахши сари ваќт додани иљорапулї ва баьди ба oхир pacидани муњлати шаpтнома ба иљорадсњ баргардонидани молу мулк даp њолати псшбиникардаи шартнома, шартњои харида гирифтаии амволи иљора ва дигар шартњои моњиятнок.

  Ба шартномаи иљора вазифаи иљорадењ дар бобати таъминоти моддию тсхникї, расонидани ёри барон тараќќиёти истсњсолот, татбиќи комьёбињои илму техника ва тсхнологияи псшќадам, нав кардани техникаи истсњсолот, тараќќиёти иљтимої,  расонидани кўмаки ахбоpотию машваратї ва дигар хел ёриву мадад, мададгорї дар боби тайёр  кардани кадрњо, муњайё намудани шароити зарурии истифодаи самарбахши молу мулки ба иљора гирифташуда ва дар њолати хуб нигоњ доштани он дохил шуда мставонанд.

Арзиши молу мулки ба иљора гирифташуда дар шартнома бо назардошти бањои амвол дар лањзаи ба иљора супоридани вай бо ќимати аслї, боќимонда ё барќароршуда ё бозорї муайян карда мешавад. (ќљт 04.11.95, №126)
Давоми мўњлати хизмати амволи ба ичора додашуда бо созиши тарафайн на зиёда аз мўњлати нави хурдашавии пурраи он, ки ба нормаи амортизация мутобиќат мскунад, муќаррар карда мешавад.

  Тарафњо дар сурати иљpo накардан ва ё пурра иљро накардани ўњдадорињои шартномаи иљора, аз љумла барои яктарафа тагйир додан ва вайроикунии шартнома дар асоси ќонун ва шартнома љавобгаранд.

   Дар мавриди кифоя набудани васоити иљорадење, ки амволи корхонаи давлатиро (воњиди структурии иттињодияро) ба иљора супурдааст, аз рўи ўњдадорињо дар назди иљорагир соњиби молу мулки дахлдор љавобгар мебошад.

Моддаи 8. Иљорапулї

Иљорапулї аз њиссаљудокунии амортизационии арзиши молу мулки ба иљора гирифташуда ташкил меёбад. Њангоми ба иљора додани замин ва дигар сарватњои табиї њаќќи амортизация гирифта намешавад. Андозаи њиссаљудокунии амортизацияро, ки ба иљорапулї дохил мешавад, шартномаи иљора дар асоси таќсими вазифањои дар он пешбинигардидаи тарафњо дар бобати таљдиди молу мулки иљоравї ва маблаѓи фоизи иљро (ќисми фоида), ки мутобиќи шартнома ба дараљаи маъмулан на камтар аз фоизи бонк муќаррар карда шавад. Иљорапулї њамчунин маблаѓњоеро дар бар гирифта метавонад, ки  иљорагир ба иљорадењ барои таъмири объектњо баъди анљоми мўњлати иљораи онњо медињад. (ќљт 04.11.95, №126) 

  Иљорапулї метавонад барои тамоми молу мулки иљоравї яклухт ва ё алоњида аз рўи њар объект дар шаклхои аслї, пулї ва ё омехта муќаррар шавад. Шарту мўњлати супоридан ва њисоби гузаронидани иљорапулиро шартнома муайян мекунад.

 Андозаи  иљорапулї:  

бо маслињати тарафайн бинобар дигар шудани шароити хољагидорї;

бинобар таѓйир ёфтани нарх, тариф ва њаљми фоизи бонк таѓйир ёфта метавонад.

Иљорапулї барои истифодаи иншоотњои моликияти давлатї вобаста ба шакли моликият барои иншоотњои моликияти љумњуриявї ба буљети љумњурї, барои иншоотњои моликияти коммуналї бошад, - буљети мањаллї пардохта мешавад. (ќљт 04.11.95, №126)

Моддаи 9. Моликият њангоми иљора

 Ба иљора додани молу мулк боиси додани њуќуќи моликият ба ин амвол намегардад.

 Мањсулот ва даромаде, ки иљорагир аз истифодаи молу мулки иљоравї ба даст овардааст моликияти ў мебошад. Сарвањои моддї ва дигар сарватњои ба таркиби молу мулки иљора дохилнашаванда, ки иљорагир дар асосњои пешбиникардаи ќонун ба даст овардааст, ё харидааст, низ моликияти иљорагир мебошанд.

 Агар дар шартномаи иљора дигар шарт пешбинї нашуда бошад, њар чизи барои бењбудии молу мулки иљора харида ва ё сохта шуда моликияти иљорагир мебошад. Дар мавриде, ки иљорагир бењбудиро аз њисоби маблаѓи худ бо иљозати иљорадењ анљом дода бошад ва ин барои молу мулки иљора (тармиму аз навсозии бино ё иншоот ва Г.) зарар нарасонда бошад, вай њуќуќ дорад, ки баъди ба охир расидани мўњлати шартономаи иљора арзиши ин бењбудикориро гирад, агар дар шартнома дигар хел шарт пешбини нашуда бошад.

Њангоми ба їчора гирифтани корхона ва дигар комплексњои ягонаи молу мулк иљорагир ва гирифтани арзиши бењбудикории људонопазири молу мулки иљора , ки аз њисоби маблаѓи худаш, сарфи назар аз он, ки иљорадењ ба иљрои чунин корњо иљозат додааст ё не њуќуќ дорад, агар дар шартнома шарту шароити дигар пешбини нашуда бошад.

Бехбудикорињое, ки (њам ќобили људошави ва њам људонопар) аз њисоби њиссаљудокунии амартизатсионї аз молу мулки иљора анљом дода шудаанд, моликияти иљорадењ буда ва арзиши молу мулки иљора зам мешаванд.


Агар њолати молу мулке, ки баъди анљоми амали шартонома баргардонда мешавд, аз вазъи пешбини шуда баъдтар бошад, иљорагир ба иљорадењ товонї зиёнро дар асоси ќонунњои љорї медињад.


Агар молу мулки иљора бо гуноњи иљорагир пеш аз мўњлати амартизатсионї аз кор барояд, иљорагир ба иљрадењ иљорапулии пурраи он, инчунин товонї зарарро мувофиќи ќонунгузорииљорї медињад. Агар иљорагир молу мулки ба иљора гирифташударо баъди анљоми мўњлати истифода, ки он дар шартнома пешбини шудааст, истифода барад, иљорадењ ба иљоракор поддоши дахлдорро, медињад агар дар шартнома дигар хел талабот пешбинї нашуда бошад.

   Моддаи 10. Харидани молу мулки иљора


  Иљоракор бо розигии ичрадењ метавонад молу мулки иљораро пурра ва ќисман харида гиранд. Шарт, тартиб ва мўњлати хариданро шартномањои иљора ва харид муайян мекунанд. Бањсњои оиди ин масъалањоро суди иќтисодї ё суд њал менамоянд

Шартномаи иљораи амволи давлатї бо назардошти минбаъд харидани он бо маќоми дахлдори давлатии идораи амволи давлатї ё бо маќоми њокимияти иљроияи мањаллї (њукумат) баста мешавад.

Арзиши амволи ба иљорагирифтаи давлатиро, ки харидорї мешавад. Кумитаи амволи давлатии Љумњурии Тољикистон ё маќоми њокимияти иљроияи мањал (њукумат) муайян мекунад. (ќљт 04.11.95, №126)
Дар ќонунгузории ЉШС Тољикистон мавридњои мањдуд ё манъ кардани харидани молу мулки иљора пешбини шуда метавонанд.

Иљорадењ њаќ дорад дар шартномаи харид ба муддати муайян шартњо пешнињод намуда, ин ё он њуќуќу ўњдадорињои хариддоррро (иљорагирро) муайян намояд. Ба љумлаи чунин шартњо аз љониби хариддор ќабул шудани ўњдадорињои зайл дохил шуда метавонанд:

бо мањсулот њисобу китоб кардани арзиши молу мулки харида- мањсулоте, ки бо амволи харидашуда истењсол мешавад;

ба истеъмолкунандагон дастрас кардани як ќисми мањсулоти амволи харида шуда истењсол гардида, ки фурўшандаи молу мулк муайян мекунанд; 

дар мўњлати муайян таѓйир надодани навъи мањсулоте, ки ба амволи харидашуда истењсол мегардад;

нафурўхтани молу мулки харида шуда;

риояи дигар ўхдадорињои харидори молу мулк, ки шартномаи харид пешбинї кардааст.

Шартномаи харид инчунин шартњои харидори молу мулкро низ дар назар дошта метавонад, ки он фурўшандаи молу мулкро вазифадор менамояд дар давра муайян таъминоти моддиву техникї ва бозорї фурўши мањсулоти дар мулки харида шуда истењсол карда шавандаро таъмин намояд, ба инкишофи фаъолияти истењсолї, илмию техникї ва иљтимоии харидори молу мулк ва фаъолияти иќтисодии берунї мусоидат намояд.

 Амвол дар асоси мављудият ва њолати воќеии он бо роњи ба иљорадењ баќияи арзиши амволро  супурдани иљорагир, ки иљорааш то анљоми  мўњлати амортизатсия ва нархгузоришуда ќатъ гардидааст, харидорї мешавад. Њолати амвол аз рўи натиљаи инвентаризатсия ва фактњои дигаре, ки ба арзиши боќимонда таъсир мегузоранд, муќаррар карда мешавад. (ќљт 04.11.95, №126)
Барои харидани молу мулк њамагуна васоте, ки корхонаи иљоравї мувофиќи ќонун дар ихтиёри худ дорад, манбаъ шуда метавонад.

Њукуќи моликияти корхонаи иљора, ки амволро харидааст аз рўзи имзо шудани санади хариду фурўш оѓоз меёбад. Ин санад баъди пардохтани маблаѓи харидашуда ва бољи давлатї дода мешавад. Пас аз пурсидани пули хариди амвол шањодатномаи њуќуќи моликият дода мешавад. (ќљт 04.11.95, №126)
Баъди харидани молу мулки ба иљора гирифта шуда корхонаи иљора бо ќарори коллективї мењнатї кооператив, љамъияти аксионерї ва ё дигар корхонае табдил ёфта метавонад, ки дар асоси моликияти коллективи амал мекунад ва оинномаи худ..

Моддаи 11. Муайян кардани самти фаъолияти хољагии иљорагир
Мувофиќи шартномаи иљора самтњои фаъолияти хољагиашро мустаќилона муайян мекунад ва мањсулоту даромадашро бо салоњдиди худ ихтиёрдори менамояд.

Иљорагир берун аз доираи ўњдадорињои шартномавиаш дар фаъолияти хољаги дорї пурра озод мебошад

Моддаи 12. Мўњлати иљора
Мўњлати иљораро шартонома муайян мекунад. Дар айни замон иљораи захирањои табиї, корхонањо, биноњо, иншоот дарозмуддат аз панљ сол ва аз ин њам зиёд мебошад.

Њангоми бастани шартномаи иљораи замин шартњои аз тарафи иљорагир гузаронидани киштгардони илман асоснок бояд њатман пешбинї карда шавад. Ба ин муносибат мўњлати минималии иљораи замин набояд аз ротатсияи киштгардони майдонњо кам бошад.

 
Ќитъаи заминро барои корњои кишоварзї ва истењсоли мањсулоти кишоварзї ба мўњлати муайянкардаи Кодекси замини Љумњурии Тољикистон ба иљора додан мумкин аст. (ќљт 09.12.04, №65)
Бо назардошти хусусияти молу мулк ва маќсадњои иљора шартномаи кўтоњмуддат – то панљ сол  шуда метавонад.

Баъди анљоми мўњлати амали шартнома иљорагир њуќуќ дорад шартномаро барќарор кунад.

Агар дар бораи катъ намудан ва ё таѓйир додани шартнома баъди анљоми мўњлати он аризаи яке аз тарафњо набошад, шартнома дар њамон мўхлат ва аз рўи њамон шартњо дароз карда мешавад, ки дар он пешбини шуда буданд. Њангоми ба мўњлати нав дароз кардани шартнома шартњои он бо созиши тарафњо таѓйир ёфта метавонанд.

 Моддаи 13. Таѓйир додан бекор кардан, ќатъ намудан ва давом додани шартнома 
Таѓйир додани шартњои шартнома бекор кардан ва ќатъи он бо ризоияти тарафайн роњ дода мешавад. Бо талаби яке аз тарафњо бо роњи ду моњ пеш огоњонидани тарафи дигар дар мавридњои шартњои шартномаро вайрон кардани тарафи дигар шартномаи иљора бо ќарори суди иќтисодї ё суд ќатъ шуда метавонад. (ќљт 04.11.95, №126)
Аз нав созмон додани ташкилотњои иљорадењ, инчунин иваз кардани соњиби моликияти иљора гирифта шуда сабаби таѓйир ёфтан ва ё бекор шудани шартнома намегардад.

 Дар мавриди фавти иљорагир ва ё дигар њолатњое, ки у минбаъд ўњдадорињояшро иљро карда наметавонад, њуќуќњои вай мувофиќи шартномаи иљора ба яке аз аъзоёни оила ё аъзои њамроњаш коркунандаи хољагии мењнатї (коллективи иљора) мегузарад, агар онњо иљоракор шудан хоњанд.

Иљорадењ њаќ надорад, ки ба чунин шахсон барои њамроњ шудан ба шартнома ба мўхлати боќимонади шартномаи љорї роњ надињад, ба истиснои мавридњое, ки бастани шартонома ба сифатњои касбї ва шахсии иљоракор вобаста бошад.

Моддаи 14 Баррасии бањсу мунозира дар аснои бастани шартномаи иљора ва иљрои он
Бањсњои њангоми бастани шартномаи иљора ва иљрои он ба миён омадаро суди иќтисодї ё суд мувофиќи ваколаташон баррасї мекунанд.

Моддаи 15. Муњофизати њуќуќи иљорагир ба молу мулк
Њуќуќи иљорагир ба молу мулке, ки вай мувофиќи шартномаи иљора гирифтааст, баробарии њуќуќи нисбати моликият муќаррар кардаи ќонунгузории гражданї њимоя карда мешавад. Вай метавонад баргардонидани молу мулки иљораро аз истифода ѓайри ќонунї, бартараф кардани монеъањои истифодаи амвол, додани товонї зарареро, ки њар шахс, аз љумла иљорадењ, ба молу мулк расондааст, талаб кунад.

Аз њисоби молу мулки иљора додани ќарзи иљорадењ роњ дода намешавад.

Молу мулки иљорагир танњо бо ќарори суди иќтисодї ё суд мусодира карда мешавад. (ќљт 04.11.95, №126)

Шартњои шартномаи иљора дар тамоми мўњлати эътибори шартнома ва дар он мавридњое эътибори худро гум намекунад, ки ќонунгузорї баъди имзои шартнома ќоидањоеро, ки муќаррар кардааст, ки ањволи иљорагирро бад мекунад.

Иљораи корхонањо (иттињодияњо).

Моддаи 16 Ташкили корхонаи иљора
Коллективї мењнатии корхонаи давлатї (иттињодия) ё воњиди структурии иттињодия (минбаъд корхонаи давлатї) њуќуќ дорад, ки бо маќсади дар асоси корхона ташкил намудани корхонаи коллективї ташкилоти иљоракоронро њамчун шахси юридикии мустаќил созмон дињанд.

Ќарори созмон додани ташкилоти иљорагирон ва органњои идораи он дар Маљлиси умумии (конференсияи) коллективї мењнати ба овози аз се ду ќисми аъзоёни он ќабул карда мешавад.

Ташкилоти иљорагирон лоињаи шартномаи иљораро якљоя бо комитети иттифоќи касаба тартиб дода, онро ба органи давлатие, ки соњиби моликият вайро барои ба иљора додани корхонаи давлатї ва колатдор намудааст, мефиристонад. Ин орган бояд лоињаи шартномаро дар муддати сї рўзи баъди гирифтани он баррасї кунад. Ихтилофотеро, ки њангоми бастани шартномаи иљора ба миён меоянд, аз љумла ихтилофњои вобаста ба беассос ба иљора надодани корхона ва кашол додани мўхлати муњокимаи таклифњоро суди иќтисодї баррасї мекунад. (ќљт 04.11.95, №126)
Баъди имзои шартнома ташкилоти иљоракорон мувофиќи тартиби муќарраргардида молу мулки корхонаро ќабул мекунад ва маќоми корхонаи иљоравиро мегирад.


Корхонањои давлатї, воњидњои структурие, ки дар асоси онњо корхонаи иљоравї ташкил шудааст, мувофиќи тартиби муќарраркардаи ќонун барњам дода мешаванд.

Корхонаи иљора дар асоси  оинномае, ки дар маљлиси умумии (конференсияи) коллективи мењнат тасдиќ мешавад, амал мекунад. Корхонаи иљора аз рўзи дар комиљроияњои маќоми баќайдгирї махалли љойгиршавии корхонаи иљора ќайд шуданаш њуќуќи шахси юридикиро мегирад. (ќљт 04.11.95, №126)

Корхонаи иљора мувофиќи дархосташ номгўй ва мукофотњои њукуматии корхонаи давлатиро, ки вай ба иљора гирифтааст, дар худ нигоњ дошта метавонад.


Корхонаи иљора вориси њуќуќи молу мулк ва вазифањои корхонаи давлатии ба иљора гирифтааш, аз љумла вориси њуќуќи истифодаи замин ва дигар захирањои табиї мегардад. Иљорадењ пардохти ќарзи корхонаро пурра ё ќисман ба ўњдаи худ гирифта метавонад.


Ўњдадории корхонаи давлатиро дар бобати фурўши мањсулот (кор, хизмат) иљорагир дар њаљму мўњлати пешбиникардаи шартномаи ин корхона иљро мекунад. Иљорадењ ба иљорагир захирањои моддї ва лимитњои (фондњои) онњоро медињад, инчунин дигар тадбирњои заруриро меандешад, ки иљрои ин ўњдадорї таъмин гардад.


Корхонаи иљоравї њуќуќашро барои маблаѓгузории мутамарказ ва дотатсия дар њаљме, ки барои корхонаи давлатии ба иљора гирифта муќаррар гардида буд, нигоњ медорад.


Ба корхонаи иљора њуќуќу вазифањои корхонаи давлати ба иљора гирифта шуда дар бобати иштирок кардан дар тараќќиёти иљтимоию иќтисодии њудуде, ки вай он љо љой гирифтааст, мегузаранд.


Шартномаи иљора муносибатњои байни иљорагир ва иљорадењро доир ба шартњои истифодаи захирањои сўзишворї, ашёи хом, масолењ, истењсолоти нотамом, маснуоти тайёр, таќсими баќияи фондњои њавасмандгардонии иќтисодї, истифодаи фонди манзили идоравї, бо маблаѓ таъмин кардани он, харљи маблаѓеро, ки барои пардохти ќарзи дебиторї гирифта шудааст, муайян мекунад.


Маљбуран ба иљора додани объектњое, ки барои корхонањои иљора зиёдатианд, роњ дода намешавад.

Моддаи 17. Идораи корхонаи иљора

Корхонаи иљора мувофиќи оинномаи он идора карда мешавад.

Моддаи 18. Фаъолияти хољагии корхонаи иљора

Корхонаи иљора њуќуќ дорад сарватњои моддиеро, ки ба таркиби молу мулки иљора дохил мешаванд, ба иљораи фаръї дињад, барои истифодаи муваќќатї бепул ва ё пулакї дињад, ба шарте ки чунин тариќи додани молу мулк боиси кам шудани нерўи (арзиши) истењсолию иќтисодии корхона нагардад ва дигар шартњои шартномаи иљораро халалдор накунад. Тартиби мазкури ихтиёрдории молу мулки иљора нисбати замин ва дигар объектњои табиї ва дар мавридњои дигаре, ки актњои пешбинї кардаанд, татбиќ намегардад.


Корхонаи иљора барои арзиши амволро зиёд намудан њуќуќ дорад ба таркиби молу мулки иљора мустаќилона таѓйирот дарорад, онро аз нав созад, техникаи нав шинонад, васеъ кунад, ба шарте ки дар шартнома тартиби дигаре пешбинї нашуда бошад.


Корхонаи иљора истифодаи самарабахш ва такрористењсолкунии захирањои табииро таъмин карда, онњоро мувофиќи маќсадњое ба кор мебарад, ки ба ин маќсадњо дода шудаанд. Вай вазифадор аст, ки муњити атрофро аз олудагї ва дигар таъсирњои зиёновар њифз кунад.


Фаъолияти иќтисодии берунии корхонаи иљора мувофиќи тартибе сурат мегирад, ки барои корхонањои давлатї муќаррар гардидааст.


Корхонаи иљора вазифадор аст, ки аз рўи шартномаи иљора иљрои супориши давлатї ва супоришњоро барои фурўши мањсулот (кор, хизмат) мувофиќи алоќањои мављудаи хољагї дар њаљме, ки аз супоришњои дахлдори сол ба иљора додани корхона зиёд набошад, ба ўњда гирад.


Вай ихтиёран заказњои давлатї ва дигар хел ўњдадории истењсол ва фурўши мањсулотро дар њаљме мегирад, ки корхонаи молу мулки ба моликияти коллективї тааллуќдоштаашро ба њамон андоза истифода мебарад.


Иљорадењ ўњдадории аз иљорагир харидани мањсулотро ба зимма гирифта метавонад.


Корхонаи иљора мањсулоташ (кор, хизматаш)-ро аз рўи нархњои яклухт, харид, чакана ва шартномвие мефурўшад, ки барои корхонаи давлатї пешбинї гардидаанд. Ашё, масолењ ва дигар захирањои моддию техникиро корхонаи иљора аз рўи нархњои мављудаи яклухт, харид, чакана ва шартномавї мувофиќи тартиб ва шартњои барои корхонањои давлатї муќарраршуда мехарад.


Ба корхонаи иљора барои васеъ кардани истењсолот ва иљрои  вазифањои иљтимої аз њисоби маблаѓи давлатии муттамарказ ва маблаѓи иљорадењ дотатсия, инчунин дар асоси ўњдадории афзун гардондани истехсолоти мањсулот ва бењтар намудани сифати он (кор, хизмат) ќарз ва бунак (аванс) дода шуданаш мумкин аст.


Иљорадењ ба иљорагирони корхонањои давлатии зараровар ва камфоида оиди иљорапулї имтиёзњо дода метавонад.

 Корхонаи иљора натиљаи фаъолиташро ба њисоб мегирад, њисобу китоби бухгалтерї ва омориро мувофиќи тартиби умумие, ки барои корхонањо муайян шудааст, пеш мебарад. Ба фаъолияти корхонаи иљора аз рўи тартибе, ки ќонунгузории љорї барои корхонањо муќаррар кардааст, бо назардошти хусусияти муносибатњои иљоравї назорат карда мешавад.

Моддаи 19. Маблаѓњои молиявии корхонаи иљора

Зањирањои молиявии корхонаи иљора аз њисоби фурўши мањсулот (кор, хизмат), кредитњо, маблаѓи аз фурўши коѓазњои ќиматнок ба даст омада, хайрия ва дигар воситањои молиявї ташкил меёбанд.

Аз њисоби маблаѓи љамъшудаи корхонаи иљора харољоти модда ва харољоти мушобењи он, маблаѓи музди мењнат бароварда мешавад, андозњо, пули иљора, пардохти суѓурта, пули захирањои табиї ва ќувваи корї, фоизи ќарзњо дода мешавад. Фоидаи боќимонда пурра дар ихтиёри корхонаи иљора мемонад. Корхонаи иљора маќсадњои истифодаи ин фоидаро мустаќилона муайян мекунад.

Корхонаи иљора метавонад барои љалб намудани захирањои иловагї ќоѓазњои ќиматнок барорад, дар асоси ќонунњои дар амал буда заёмњои маќсаднок барорад, дар бозори ќоѓазњои ќиматнок иштирок намояд.

Барои харидани ќоѓазњои ќиматнок аъзоёни коллективи мењнатии корхонаи иљора афзалият доранд.

Корхонаи иљора метавонад дар асоси шартњои муайянкардаи созишномаи тарафњо, аз љумла мувофиќи ањду паймони тарафайн рољеъ ба њаљми фоизи истифодаи онњо аз маблаѓњои худ ба корхонаю ташкилотњои дигар пул ќарз дињад.

Маблаѓњо аз њисоби корхонаи иљора фаќат бо иљозати корхонаи иљора ва ё бо ќарори Суди иќтисодї ё суд бароварда мешавад. Пул аз њисоби корхонаи иљора фаќат дар мавридњои пешбиникардаи актњои ќонунї соќит карда мешавад. Агар корхонаи иљора дар бобати аз њисоб соќит кардани пул розї набошад, вай њаќ дорад дар бораи ситонидани пул беасос аз њисоби соќитшуда ба суди иќтисодї шикоят кунад. (ќљт 04.11.95, №126)

Моддаи 20. Мењнат ва музди он

Муносибатњои мењнатии аъзоёни коллективи корхонаи иљораро  ќонуни оид ба мењнат бо назардошти хусусиятњои муќарраркардаи њамин Ќонун танзим мекунад.

Корхонаи иљора тартиби киро кардан ва аз кор озод намудани коркунон, шаклу системаи додани музди мењнат, тартиби рўзи кор, усули сменагии корро мустаќилона муайян намуда, дар бораи бањисобгирии умумии ваќти корї ќарор ќабул мекунад, тартиби рўзњои истироњат ва рухсатиро муќаррар менамояд.

Корхонаи иљора муддати рухсатии њарсолаи пулакиро мустаќилона муайян менамояд. Дар айни замон давомоти он аз ваќти барои категорияњои дахлдори коргарону хизматчиёни корхонањои давлатї муайянгардида кам шуда наметавонад.

ЉШС Тољикистон дар асоси ќонунњои љорї манфиати иљтимоии мењнаткашони корхонањои иљораро њамаљониба њифз мекунад.

Барои коркуноне, ки аз сабаби ба иљора додани корхонаи давлатї аз кор озод мешаванд, иљорадењ ва Маљлисњои мањаллии вакилони халќи дахлдор њуќуќњоеро кафолат медињанд, ки ќонун барои коркуноне пешбинї кардааст, ки дар сурати таѓйир ёфтан ва ё барњам хўрдани корхонаи давлатї аз кор љавоб шудаанд. (ќљт 04.11.95, №126)


 Корхонаи иљора мувофиќи тартиб ба андозаи муќарраршудаи санадњои ќонунгузории Љумњурии Тољикистон пардохтњои дахлдор мегузаронад ва андоз месупорад.

Моддаи 21. Моликияти корхонаи иљора

Мањсулоти иљрошуда, даромад ва амволи дигаре, ки бо пули корхона харида шудаанд, моликияти корхонаи иљора мебошад.

Дар амволе, ки мувофиќи шарту тартиби муќарраркардаи оинномаи корхонаи иљора моликияти он мебошад, андозаи сањми аъзоёни коллективи мењнатї дар бунёди ин амвол аз њисоби иштироки шахсиашон, инчунин маблаѓгузорї ва амволи дигари њиссагуоштаашон муайян карда мешавад.

Ба узви коллективи мењнатї ба арзиши њиссааш дар моликияти корхонаи иљора дар асоси оинномаи он ќоѓазњои ќиматнок дода шуданаш мумкин. Ба ќоѓазњои ќиматноки аъзоёни коллективи мењнатї бо назардошти натиљањои нињоии  истењсолот ва вазифањои  тараќќии корхона мувофиќи њаљми муайянкардаи коллективи мењнатї њаќиќии сањм (дивидент) дода мешавад.

Арзиши њаќиќии ќоѓазњои ќиматнок дар мавридњои пешбиникардаи оинномаи корхона ба соњибонашон баргардонда мешавад.

Дар оинномаи корхонаи иљора тартиб ва шартњои додани њаќќи сањми аъзоёни коллективи мењнатие, ки муносибатњои мењнатиро ќатъ кардаанд муайян карда мешаванд.

Моддаи 22. Ташкили корхонаи иљора дар заминаи мликияти соњаи корхонаи (иттињодияи) давлатї
Корхонаи иљораро дар заминаи иљораи моликияти истењсолот, цехњо, шуъбањо, фирмањо ва ё соњањои дираги корхонаи (иттињодияи) давлатї ташкил кардан мумкин аст. Чунин корхонаи иљора бо ризоияти шартномаи иљора бо  маќоми дахлдори давлатии идораи амволи давлатї созмон меёбад. Дар айни њол шартномаи иљора бо корхонаи (иттињодияи) давлатие баста мешавад, ки ќисме аз амволи вай ба иљора мегузарад. (ќљт 04.11.95, №126)

Моддаи 23 Озмун барои иљраи корхонањо (иттињодияњо) ва амволи онњо

Корхонаи (иттињодияи) давлатї ва ё соњаи он ба тариќи озмун ба иљора дода шуданаш мумкин аст.  

Озмунро органи давлатие эълон мекунад, ки барои ба иљора додани амволи дахлдор њуќуќ дорад.

Дар озмун коллективњои мењнатии корхонањои (иттињодияњои) давлатї ва соњањои онњо, коллективњои муштараки дарбаргирандаи коркуноне, ки дар њамаи корхона иттињодияи (соња) кор мекунанд, гурўњи гражданинњое, ки бо маќсади ба иљора гирифтани корхона, иттињодияи   (соњааи) дахлдор дар коллектив муттањид шудаанд, иштирок карда метавонанд. Коллективњои мазкур барои иштирок дар озмун мувофиќи тартиби пешбиникардаи  банди 1-и моддаи 16 њамин Ќонун   ташкилоти иљоракоронро ташкил медињанд. Дар озмун корхонањои (иттињодияњои) дигари давлатї, инчунин кооперативњо ва ташкилотњои љамъиятї иштирок карда метавонанд.

Коллективњои мењнатии корхонањои давлати ва соњањое, ки ба иљора дода мешаванд, дар баробари шартњои якхела барои иљора гирифтани корхонаи давлатї бештар њаќ доранд. Иљорадењ ва инчунин органњои он њангоми баррасии пешнињодоти ба озмун расидаи иљоракорон ба онњое, ки самарабахшии бештари истењсолотро таъмин намуда, ќисми зиёди амволи ба иљора пешнињодкардаро ќабул карда, ўњдадор мешаванд, ки бештар иљорапули медињанд, бартари хоњанд дод.

Ташкилоти аз озмун гузаштаи иљоракорон бо иљорадењ шартномаи иљора мебандад. Ва мувофиќи тартибу шартномањои пешбиникардаи моддањои 16-21 њамин Ќонун њамчун корхонаи иљора амал мекунад.

Моддаи 24. Дар заминаи амволи ташкилотњои љамъиятї ташкил кардани корхонањои иљора
Ташкилотњои љамъиятї њуќуќ доранд, ки корхонањо ва соњањои онњоро мувофиќи шартњои муайянкардаи ин ташкилотњо ба иљора дињанд. Дар баробари ин ташкилотњои љамъиятї метавонанд њангоми муайян кардани тартиби ташкил ва шартњои фаъолияти корхонањои иљора принсипњои дар њамин фасл зикрёфтаро истифода баранд.

Моддаи 25. Корхонаи (иттињодияи) давлатї ва ё соњаи онро иљора гирифтани кооператив  

 Њангоми ба кооператив иљора додани корхонаи давлатї ва ё соњаи он муносибатњои иљоравї бо органи давлатие, ки барои ба иљора додани корхона ваколатдор мебошад ва муќаррар мегарданд. Шартњои шартномаи ба кооператив ба иљора додан дар асоси моддањои 16 ва 18-и њамин Ќонун муайян мегарданд. (ќљт 04.11.95, №126)
Иљорагирии гражданинњо

Моддаи 26. Иљораи фардї ва гурўњї

Граждани ва ё гурўњи гражданинњо метавонад воситањои истењсолот ва моликияти дигареро, ки барои фаъолияти хољагиашон зарур аст, иљора гиранд.

Шахсоне, ки ба фаъолияти мењнатї дар асоси шартњои иљораи фардї ё гурўњи машѓуланд баробари коргарону хизматчиён њаќќи суѓуртаи иљтимої ва таъминоти иљтимоиро доранд. Иљоракорон мувофиќи тартибу њаљми муайянкардаи Њукумати Љумњурии Тољикистон  аз даромадашон ба фонди давлатии суѓуртаи иљтимої њисса мегузоранд. Давраи кори иљоракорон, ки дар давоми он суѓўўї дода шудааст, ба стажи кор дохил мешавад.

Органњо ва ташкилотњо, аз љумла шахсони юридикии хориљї, ташкилотњои давлатї, кооперативї, љамъиятї ва дигар ташкилотњо, ки барои ба иљора додан, вазифадоранд дар муддати як моњ аризаи гражданинњоро дар бораи ба онњо ба иљора додани амвол, замин ва дигар захирањои табии дида бароянд.

Ихтилофотеро , ки њангоми бастани шартномаи иљора, аз љумла беасос рад кардан ё аз мўњлат дер дида баромадани аризаи ба иљора додани амвол, замин ва захирањои табиї ба миён меоянд, бевомита суд баррасї мекунад.

Моддаи 27. Фаъолияти хољагї њангоми иљораи фарди ва гурўњї

Иљорагирони фардї ва ё гурўњї мувофиќи шартнома ба мањсулоти баровардаи худ мустаќилона ихтиёрдорї мекунанд, онро дар њар минтаќаи мамлакат мефурўшанд, мувофиќи нарху навои бо ризояти истеъмолкунанда ва ё мустаќилони муќарраркарда корњоро ба љо меоранд ва хизмат мерасонанд. Онњо метавонанд иљрои супориши давлатиро ихтиёран ба ўњда гирифта, мањсулоти аз њисоби ин супориш истењсошударо бо нархњои яклухт, харид ва ёшартномавї фурўшанд. 

Дар участкањои замини иљора сохтани бино, баѓайр аз бошишгоњи сањрои, ки ба он бояд розигии иљорадењ бошад, роњ дода намешавад.

Иљоракор бо пули фурўши мањсулот (корњо, расонидани хизмат) баъди додани пули иљора, андозњо ва пардохти  ќарзи банк мустаќилона ихтиёрдорї мекунанд.

Таъмионоти моддию техникї, наќлиёт, таъмиру тармим ва дигвар намудњои хизмарасонии иљоракор дар хољагии ќишлоќ дар асоси шартномае, ки мувофиќи тартиб ва шартњои барои колхозу совхозњо муќараршуда баста шудааст, сурат мегирад.

Хољагињои мењнатии иљоракорон њангоми ба амал баровардани фаъолияти истењлсолиашон метавонанд бо колхозњо совхозњо ва дигар ташкилоњои давлатї, кооперативї ва љамъиятї алоќоњои кооператсимонї барќарор карда, кооперативњои таъминоту фурўш, азнавкоркунї таъмиру сохтмон ва дираг кооператињо, аз љумла хољагињои рафоќат ташкил кунанд.

Моддаи 28. Счет дар банк, ќарз 

Иљоракор њуќуќ дорад, ки дар муассисањои банк счет кушояд. Ў њаќ дорад, ки барои гузаронидани муомилоти ќарз ва њисобу китоб мустаќилона банк интихоб намояд.

Иљоракорон метавонанд бо ризоияти муассисањои банк ва ё иљорадењон барои тараќќии истењсолот ќарзи кўтоњмуддат ва ё дарозмуддат гиранд.

Маљлисњои мањаллии вакилони халќ метавонанд ба иљоракорон барои ташкили хољагї, тараќќии истењсолот, обёрии замин, сохтмони роњ ва манзил ќарз ё бо поддош пул људо кунанд. (ќљт 04.11.95, №126)
ФАСЛИ 2: ПУДРАТИ ИЉОРАВИИ ДОХИЛИХОЉАГЇ

Моддаи 29. Истифодаи пудрати иљоравии дохилихољагї

Пудрати иљоравии дохилихољагї њамчун шакли ташкил ва додани музди мењнати баъзе корхонањо, коллективњои соњањо, гурўњњои коркунон (минбаъд-коллективњои иљоравї) метавонанд дар корхонањои давлатї, коллективи ва љамъиятї истифода шавад.

Корхона бо ризоияти комитети иттифоќи касаба низомномаи пудрати иљоравии дохилихољагї, нархњои њисобии мањсулот ва тарифњои дохилихољагиро барои кор ва хизматрасонї, шаклњои бањисобгирифтани харољоти моддї ва харољоти дигари коллективњои иљораро тасдиќ мекунад.

Коллективњои иљораи корхонаи давлатї шаклу системаи додани музд, тартиби рўзи кор, сменаи корро мустаќилона муайян карда, дар бораи љорї намудани усули ба њисоб гирифтани ваќти кори умумї ќарор ќабул менамоянд, тартиби муайян кардани рўзњои истироњатро бидуни вайрон намудани мутобиќати зарурии фаъолияти соњањои гуногуни корхона муќаррар мекунанд.

Коргарони нав бо ризоияти коллективии иљора ба кор ќабул карда мешаванд. Дар шартномаи пудрати иљоравї дар хољагии ќишлоќ њуќуќи коллективи иљора дар боби аз номи корхона бастани шартномаи мењнатї барои иљрои корњои муайян бо гражданинњои аъзои коллективи иљора набуда пешбинї шуданаш мумкин аст. Музди мењнати чунин гражданинњо аз њисоби пуле дода мешавад, ки барои музди мењнати аъзоёни коллективи иљора пешбинї шудааст.

Моддаи 30. Ташкили фаъолияти хољагии коллективи иљора

Коллективи иљора мувофиќи шартномаи пудрати иљоравї вазифадор мешавад, ки мањсулотро истењсол карда, кор, хизматрасониро ба корхона супорад ва ё бо супориши иљорадењ мањсулоти дар шартнома пешбинишударо ба корхонањои дигар ва ё гражданинњо фурўшад.

Коолективи иљора метавонад ба мањсулоти (кор, хизматрасонии) илова бар њаљми шартномаи истењсолкардааш, агар ќонун ва ё шартнома шартњои дигарро муќаррар када набошад, бо салоњдиди худихтиёрдорї кунад.

Дар шароити пудрати иљоравї корхона бо буљет, банк ва дигар органњо аз рўи натиљаи тамоми фаъолияташ мувофиќи тартиби муайяншуда њисобу китоб мекунад. Вай вазифаи ба наќшагирифтани номгўй ва њаљми асосии истењсоли мањсулот (корњо, хизмат) –ро ба зиммаи худ гирифта, инчунин сиёсати ягонаи техникиро мегузаронад, мувофиќи плани барои корхона умумї оно аз нав сохта, бо техникаи нав муљањњаз мекунад, соњаи иљтимоиро тараќќї мекунад.

Коолективи корхонаи иљора программаи истењсолиашро бо назардошти шартномаи пудрати ичоравї мустаќилона тартиб медињад. Шартномаи пудрати иљоравї њаљму тартиби иштироки коллективи иљораро дар харољоту пардохти корхона, аз љумла харољот барои тараќќиёти истењсолт, илму техника ва эњтиёљоти иљтимої муайян мекунад. Дар шартномаи пудрати иљоравї масъулияти тарафњо барои иљро накардан ва ё ба ќадри кофи иљро накардани ўњдадорињои пешбиникардаи шартнома муайян карда мешавад.

Корхона ба коллективи иљораи соња њуќуќи аз номи вай бастани шартномаи хољагиро дода метавонад. Чунин коллективи иљора њаќ дорад дар муассисаи банк счёт кушояд. Коллективи иљора аз рўи шартнома ба амволе, ки ба ихтиёраш гузошта шудааст, љавобгар аст. Дар сурати нарасидани амвол мувофиќи ўњдадорињои коллективи иљора корхона љавобгар мешавад.

Совхозњо, колхозњо ва корхонањои дигари хољагии ќишлоќ дар асоси шартнома ва коолективњои иљоракори соњањо барои мустаќилона фурўхтани мањсулоташон (корњо, хизматрасонї), истифодаи даромад барои додани музд, андозу пардохт ба буљет, њаќќи суѓуртаи иљтимої њуќуќ дода метавонанд. Чунин коллективњои иљора метавонанд дар муассисањои банк ё марказњои молиявию њисобї счёт кушоянд.

Иљорадењ дар шароити иљораи дохили хољагї метавонад ба иљоракор њар гуна имтиёзњо дињад.

Моддаи 31. Иљорапули дар шароити пудрати иљоравї

Иљорапули барои замин ва чорвои мањсулдењ ба андозаи фоидаи банаќшагирифта (нормативї), ки њангоми истифодаи замин ва чорво ба даст омаданаш мумкин аст, бо назардошти сифати онњо ва харољоти љамъиятии зарурї барои истењсоли мањсулот муќаррар карда мешавад.

Подош барои амволи ба ихтиёри коллективи иљора додашуда (иљорапули) дар шартномаи пудрати иљоравї муайян крда мешавад. Дар сурати таѓйир ёфтани нарх ва шартњои дигари иќтисодї њаљми иљорапулї метавонад бо ризоияти тарафњо таљдиди назар шавад.

Агар сугуртаи киштзор, чорво ва амволи дигари иљоравї аз тарафи корхона сурат гирифта бошаду коллективи иљора бинобар офати табии ва ё њодисањои дигар њаљми дар шартнома зикрёфтаи мањсулотро гирифта натавонад, иљорапулї дар њаљми маблаѓи аз суѓурта гирифтаи корхона таносубан кам карда мешавад.

Коолективи иљора њаќ дорад, ки бо ризоияти корхона аз номи вай барои суѓуртаи киштзор, чорво ва амволи дигар шартнома бандад. Дар ин маврид њангоми офати табиї ва њодисањои дигари сугуртавї таѓйири иљорапулї пешбинї намешавад.

Моддаи 32. даромади коллективи иљора

Даромади коллективњои иљора аз пули фурўше, ки баъди додани иљорапули, баровардани ќусури харољоти моддї, њиссаљудокунињои дигаре, ки дар шартнома пешбинї шудаанд, боќи мемонад, ташкил меёбад. Даромади дар ихтиёри коллективи иљора монда мустаќилона ихтиёрдорї карда, гирифта намешавад.

Тартиби танзими њарљи пулеро, ки барои додани музди мењнат сарф мешавад, шартномаи пудратї муайн мекунад.

Моддаи 33. Кафолати њуќуќњои коллективи иљора

Амволеро, ки мувофиќи шартномаи пудрати иљоравї ба коллективи иљора дода шудааст, корхона баргардонида гирифта наметавонад.

Пеш аз мўњлат тагйир додани шартнома ё ќат намудани шартномаи пудрати иљоравї танњо бо ризояити коллективи иљора ва ичорадењ роњ дода мешавад. 

Дар истењсолоти хољагии ќишлоќ амали шартнома баъди анљоми соли хољагї, камаш ду моњ пеш бо огоњ кардани тарафи дигар таѓйир дода, ё ќатъ карда мешавад.

Бањсњои байни коллективи иљора ва корхонањоро, ки њангоми иљро намудан ќатъ кардан ва таѓйир додани шартномаи пудрати иљоравї сар мезананд, суди иќтисодї ё суд дида мебарояд. (ќљт 04.11.95, №126)

